
Fagleg-pedagogisk dag 2015 - Innmelding av innlegg
Kontor for etter- og vidareutdanning arrangerer Fagleg-pedagogisk dag fredag 6. februar 2015. Fagleg-pedagogisk dag er ein open fagdag ved Universitetet i Bergen og ein sentral del av universitetets etterutdanningstilbod. All anna undervisning ved UiB blir innstilt på fagdagen og innlegga går inn som ledd i den normale undervisingsverksemda.

Fagdagen er blitt ein særs viktig tradisjon som samlar lærarar frå ungdoms- og vidaregåande skular frå heile Vestlandet. Formålet med dagen er mellom anna å oppdatere lærarar på utviklinga innanfor sine fag og det som skjer på forskingsfronten. Fagleg-pedagogisk dag er difor eit godt høve til å presentere kva Universitetet i Bergen står for av fagleg kompetanse og kunnskap og å vise den faglege breidda innan forsking og utdanning ved universitetet. 
Kontor for etter- og vidareutdanning inviterer alle fagmiljøa ved UiB til å kome med forslag til innlegg på fagdagen. Innlegga kan ha form som ei ordinær forelesing på ein til to undervisningstimar, men fagmiljøa kan òg velje å sette saman forelesingsrekker eller miniseminar innan eit fagområde eller tema. I den vidaregåande skulen blir det undervist i eit mangfald av fag ved ulike utdanningsprogram med mykje tverrfagleg prosjektarbeid, og emne frå fagområde ved alle fakultet og faglege einingar er difor aktuelle som forelesingstema.
Frist for innmelding av innlegg er 20. november. Innlegga meldes inn via denne lenka: http://fp-dag.uib.no/intern/registrer/
Kontor for etter- og vidareutdanning har ansvar for planlegging og gjennomføring av fagdagen, i nært samarbeid med fakulteta. Følgjande personar er oppnemnde som fakultetas representantar i programkomitéen: 
	Hilde Marie Rognås
	Det samfunnsvitskaplege fakultet

	Mari Katrine Berg
	Det medisinsk-odontologiske fakultet

	Arne Magnus Morken
	Det psykologiske fakultet

	Lise Tønjum
	Det humanistiske fakultet

	Olaug Vetti Kvam
	Det matematisk-naturvitskaplege fakultet

	Henning Simonsen
	Det juridiske fakultet


Representantane i programkomitéen har som oppgåve å koordinere innlegga frå si avdeling

og ha det redaksjonelle ansvaret for innlegga. 

Kontor for etter- og vidareutdanning ser fram til eit godt samarbeid om Fagleg-pedagogisk dag 2015. 

Venleg helsing

Ingvild Greve
leiar
Marianne Lundanes


       seniorkonsulent

